
dengen sifatnja Tao. (Ajat 3 sampe 9) .

Itoe orang-orang boediman di djeman koeno poenja tjara memerentah negri paling kentara dari marika poenja tida soeka menggretjok dan mengandjoerin boeat bikin madjoe pada rahajat soepaja mengenal kasopanan dan terpeladjar, enz. enz. Marika poenja tjara seialoe mengikoeti sifatnja natuur jang tida perna bekerdja terboeroeboeroe, hingga segala apa teratoer dengen beres. Aer jang boetek tida bisa djadi bening kapan diadoek-adoek, hanja haroes dibiarken, ditinggal diam, sampe achirnja djadi bening sendiri. Begitoe poen kakaloetan doenia tida aken linjap dengen bikin manoesia djadi pinter, kenal kasopanan dan sabaginja lagi, kapan marika poenja kamadjoean batin masih terblakang, kerna kasoedahannja itoe kasopanan digoenaken boeat poera-poera dan itoe peladjaran dan kapinteran dipake oentoek maksoed-maksoed djahat aken poeasken hawa nafsoenja jang serakah. Maka boekan kapandean atawa kapinteran manoesia, hanja djalannja sang tempo jang nanti bisa tjiptaken itoe katentreman. Kapan temponja blori sampe, atoeran atawa peladjaran jang bagimana baek, bener dan sampoerna, tida nanti bisa didjalanken lantaran manoesia tida bargain dan blon ada tjoekoep orang-orang pande boeat menjokong aken bikin itoe angen-angen berwoedjoet. Inilah djoestroe ada sifat dari natuur. Tida ada poehoen bisa berkembang atawa berboeah kapan blon moesimnja. (Ajat 10).


Doea potong kajoe ada barang jang mati atawa tida berdjiwa, tapi kapan digosok teroes meneroes bisa timboelken api jang hidoep. Begitoe poen dalem dirinja sasoeatoe manoesia

